BALDINTZA-AGIRIA, NAFARROAKO A ETA D EREDUETAKO IKASTETXEETAKO BIGARREN
HEZKUNTZAKO ETA BATXILERGOKO IKASLEENDAKO "MUSIKARIAK IKASTETXEETAN 2018"
EUSKARAZKO HEZKUNTZA PROGRAMARAKO ZERBITZUA KONTRATATZEKO, 2018-19
IKASTURTEKO LEHEN LAUHILEKOAN.

1. KONTRATUAREN XEDEA

Baldintza-agiri honen xedea da ezartzea “Musikariak lkastetxeetan 2018” euskarazko hezkuntza
programarako zerbitzuaren kontratazioa arautu behar duten alderdi juridiko, administratibo eta
ekonomikoetako eskubideak eta betebeharrak zehazten dituzten itun eta baldintzak. Programa
hori Nafarroako ikastetxeetako Bigarren Hezkuntzako eta Batxilergoko A eta D ereduetako
ikasleendako da eta 2018-19 ikasturteko lehen lauhilekoan gauzatuko da, I. ERANSKINean
jasotzen diren agidu teknikoekin bat.

Programa honetan ikasgelan 88 topaketa eginen dira autoreekin euskaraz, eta horietako
bakoitzean, oro har, gehienez ere 40 ikaslek eta gutxienez ere 15 ikaslek hartuko dute parte.
Jarduerak ondokoak izanen dira: euskaraz jarduten diren musikari eta kantautoreen lana eta
esperientzia pertsonala ikasgelara hurbilduko dira, sustatzeko euskal kultura eta musikaren
gaineko ikasleen zaletasuna eta haiei laguntzeko identifikatzen zein den euskarazko tradizio
musikala. Elkarreragin horri esker, aipaturiko hezkuntza etapetan hizkuntzaren ezagutza eta
erabilera bultzatu nahi dira.

Ikasmaila horietako ikastetxe guztiak gonbidatuta daude programan parte hartzera, eta
eskabidea egin dezakete horretarako.

Batzordearen 2007ko azaroaren 28ko 213/2008 EE Erregelamenduaren arabera, hauxe da CPV
kodea: 80410000, Askotariko eskola zerbitzuak (24 1l B eranskina, Hezkuntzako eta Lanbide
Heziketako zerbitzuak).

2. KONTRATAZIO-ORGANOA ETA KONTRATUA KUDEATZEN DUEN UNITATEA

Laguntza kontratu honen kontratazio-organoa Hezkuntza Departamentuko Hezkuntza
Zuzendaritza Nagusia da, eta kontratu horren unitate kudeatzailea Eleaniztasunaren eta Arte
Ikasketen Zerbitzua da.

3. LIZITAZIOAREN OINARRIZKO AURREKONTUA

Kontraturako gehieneko zenbatekoak 30.000 euro (hogeita hamar mila euro) egiten du, BEZik
gabe, (prestazio hau BEZa ordaintzetik salbuetsita dago, Balio Erantsiaren gaineko Zergaren
abenduaren 30eko 19/1992 Foru Legeko 17. artikuluaren arabera)

Zenbateko hori honela kalkulatu da: 2018-19 ikasturteko lehen lauhilekoko eskola garaian
gehienez ere 88 saio izan daitezke A eta D ereduetako Bigarren Hezkuntzako eta Batxilergoko
ikastetxeetan eta, ondorioz, saio bakoitzaren prezioa, gehienez ere, 340 eurokoa izanen da
(BEZik gabe); zenbateko horretan sartuta daude balorazio-faktore guztiak, kontratatutako
prestazioa ohikotasunez betetzeko esleipen-hartzaileak egin beharreko gastuak eta indarreko

e e T B B A N P e M P o et e S S S i A SR T 0 A 0 T e T e T B et s M A M e oo e e 0= et |
BALDINTZA-AGIRIA, NAFARROAKO A ETA D EREDUETAKO IKASTETXEETAKO BIGARREN HEZKUNTZAKO ETA
BATXILERGOKO IKASLEENDAKO "MUSIKARIAK IKASTETXEETAN 2018" EUSKARAZKO HEZKUNTZA PROGRAMARAKO
ZERBITZUA KONTRATATZEKO, 2018-19 IKASTURTEKO LEHEN LAUHILEKOAN. 1



xedapenen arabera aplikatzekoak diren edozein motatako zergak (gorago aipatutako BEZa izan
ezik).

Kontratu hau apirilaren 13ko 2/2018 Foru Legearen 41. artikuluarekin bat, bi sortatan banatuko
da (ikus Il. ERANSKINA). Sorta bakoitzak kontratua izanen du. Sorta bat baino gehiago biltzen
dituzten eskaintzak aurkeztuz gero, kontratu bakarra eginen da horientzat. Apirilaren 13ko
2/2018 Foru Legearen 36. artikuluan jasotzen diren gizarte entitateendako ez da sortarik
gordeko, programareko baldintza tekniko bereziak direla eta.

Ez da onartuko prezioak berrikusterik kontratua indarrean dagoen bitartean.

Gastu hau eginen da Departamentuaren 2018ko Gastuen Aurrekontuko "Euskara sustatzeko
jarduerak" izeneko 420001-42410-2269-322902 partidaren kargura.

4. GAUZATZEKO EPEA

Kontratua egikaritzeko epea kontratua sinatzen denetik 2018ko abenduaren 21era bitartekoa
izanen da, eta 2018ko eskola egutegiko eskola-egunetan berariaz gauzatuko da.

5. KONTRATATZEKO AHALMENA

Administrazioarekin kontratuak egin ditzakete pertsona natural edo juridikoek, jarduteko
ahalmen osoa dutenek eta kaudimen ekonomiko, finantzario eta tekniko edo profesionala aski
frogatu dutenek eta, orobat, interes-gatazkan ez daudenek eta kontratatzeko debekurako kasu
batean ez daudenek (zergatiak ezarrita daude Kontratu Publikoei buruzko apirilaren 13ko 2/2018
Foru Legearen 22. artikuluan).

Administrazioak aldi baterako enpresa-elkarteekin edo batera parte hartzen duten pertsonekin
kontratatzen ahalko du. Taldean aurkeztu diren pertsona natural eta/edo juridiko lizitatzaileak
Administrazioaren aurrean solidarioki beharturik daude. Parte-hartzaile bakoitzaren parte-
hartzea zein den adieraziko da eta ordezkari edo ahaldun bakarra izendatu beharko dute eta aski
ahalmen izanen du, eskubideak erabiltzeko eta betebeharrak betetzeko kontratua amaitu arte;
horrek ez du eragotziko kopuru handiak kobratu eta ordaintzeko enpresek emandako ahalmen
mankomunatuak izatea.

Nolanahi ere, pertsona natural edo juridikoak izanen dira. Azken hauek kontratuaren
helburuarekin bat datozen xedea edo jarduera izanen dute, haien Estatutuetan edo eratze-
erregeletan ezarritakoari jarraikiz edo behar bezala egiaztatuz eta, orobat, kontratua behar
bezala betetzeko nahikoa elementu pertsonal eta material dituen antolakunde bat badute.
Lizitazio-eskaintza bateratua aurkezten duten lizitatzaileek ezin izanen dute bakarkako
proposamenik aurkeztu, Kontratu Publikoei buruzko apirilaren 13ko 2/2018 Foru Legearen 53.3.
artikuluan ezarritakoaren arabera.

Zerbitzua azpikontratatzen bada, azpikontratisten zerrenda aurkeztu beharko dute eta, orobat,
azpikontratistekin kontratua egikaritzeko konpromiso formala dagoela dioen agiria.

6. KONTRATAZIO MODUA
Kontratuaren izaera administratiboa eta laguntza ematekoa da.

Kontratazio espediente hau publizitaterik gabeko prozedura erraztu bidez tramitatuko da,
Kontratu Publikoei buruzko apirilaren 13ko 2/2018 Foru Legearen 80. eta 93. artikuluetan
xedatutakoaren arabera. Prozedura hau erabiliko da, kontuan harturik kontratuaren gehienezko
balio totala (30.000€) eta baldintza agiria tramitatzeko dagoen presa. lzan ere, ikastetxeetako
deialdiak eskatzen du kontratua 2018-19 ikasturtea hasi baino lehen esleitzea eta sinatzea.

Laguntza kontratu hau esleitzeko prozedura eta haren egikaritzea Kontratu Publikoei buruzko
apirilaren 13ko 2/2018 Foru Legearen arabera eginen dira.

7. PROPOSAMENEN AURKEZPENA
7.1. Tokia eta epea.

Hezkuntza Departamentuak, ahal dela, eskaintzak eskatuko dizkie gutxienez kontratua exekuta
dezaketen 5 enpresa edo profesionali.

Lizitatzaileek proposamenak, Administrazio Publikoen Administrazio Prozedura Erkideari buruzko
urriaren leko 39/2015 Legearen xedapen indargabetzaile bakarrean eta azken xedapenetan
zazpigarrenean xedatutakoarekin bat, Nafarroako Gobernuko Erregistro Orokorrean aurkeztuko
dituzte, edo Hezkuntza Departamentuko Erregistroan, edo Administrazio Prozedura Erkideari
buruzko Legearen 38.4 artikuluan ezartzen diren tokietako edozeinetan, edo Nafarroako Foru
Komunitateko Administrazioaren Erregistro Orokor Elektronikoari buruzko ekainaren 23ko
70/2008 Foru Dekretuaren bidez araututako Erregistro Elektronikoan.

Dokumentazioa postaz igortzen bada, ondoko prozedurari jarraitu beharko zaio:

a) Eskaintza posta ziurtatuaren bidez bidali beharko da Hezkuntza Departamentuko
Erregistrora (San Domingo kalea, 8 - 31001 Irufia), lizitazio prozedura adieraziz.

b) Lizitatzaileak egunean berean jakinaraziko du eskaintza elektronikoki bidali duela
euskaraatala@navarra.es helbide elektronikora, 848426052 zenbakidun faxera edo
telegrama Nafarroako Gobernuko Hezkuntza Departamentuko Eleaniztasunaren eta Arte
Ikasketen Zerbitzuko Euskara Atalera (San Domingo kalea, 8), eta horri erantsiko dio
posta bulegoan onarpena noiz egin duen frogatzen duen agiriaren kopia.

c) Eskaintza ez bada igortzen edo jakinarazten arestian adierazitakoaren arabera eta
kontratazio organoak dokumentazioa proposamenak aurkezteko finkaturiko epearen
ondoren jasotzen badu, ez da lizitaziora onartuko.

d) Nolanahi ere, postaz igorritako dokumentazioa ez bada proposamenak aurkezteko azken
egunetik hasita hamar eguneko epean jasotzen, ez da inolaz ere onartuko.

Proposamenak aurkezteak esan nahi du lizitatzaileak agiri honetako klausulak onartzen dituela
baldintzarik gabe, bai eta erantzukizunpeko adierazpena ere, adieraziz aurkeztutako datu guztiak
zehatzak direla eta lanen kontrataziorako eskatzen diren baldintza guzti-guztiak betetzen dituela.

7.2. Proposamenen forma eta edukia

Proposamenak aurkezteko erabilitako metodoa edozein izanik ere, beharkizun hauek bete
beharko dituzte:

Proposamenak gutun-azal edo karpeta bakar itxian aurkeztuko dira, eta bertan hau adieraziko:
“PROPOSAMENA, LAGUNTZA TEKNIKOKO ZERBITZUA KONTRATATZEKO NAFARROAKO A ETAD
EREDUETAKO IKASTETXEETAKO BIGARREN HEZKUNTZAKO ETA BATXILERGOKO IKASLEENDAKO
“MUSIKARIAK IKASTETXEETAN 2018” 1ZENEKO EUSKARAZKO HEZKUNTZA PROGRAMAN, 2018-
19 IKASTURTEKO LEHEN LAUHILEKOAN -1. SORTA/2. SORTA".

Gutun-azal horren barnean beste hiru sartuko dira, itxiak, sinatuak eta 1, 2 eta 3 zenbakiak
jarrita. Gutun-azaletan agiri hauek sartuko dira:

- 1. gutun-azala: “MUSIKARIAK IKASTETXEETAN 2018 - Dokumentazio administratiboa".

a) Lizitatzailearen erantzukizunpeko adierazpena, ereduaren araberakoa (lll. ERANSKINA):

1. Kontratu publikoei buruzko apirilaren 13ko 2/2018 Foru Legearen 55. artikuluan
xedatutakoaren arabera, lizitatzailearen edo haren ordezkariaren erantzukizunpeko
adierazpena aurkeztuko da, zeinetan esaten den Administrazio Publikoarekin
kontratatzeko eskaturiko baldintzak betetzen direla eta lizitazio prozeduratik
baztertzeko arrazoirik ez dagoela.

2. Helbide elektroniko baten identifikazioa, Kontratu Publikoei buruzko Foru Legean
aurreikusitako ondorioetarako.

3. Lizitatzailearen edo haren ordezkariaren adierazpena, zeinetan esaten den laneko
segurtasuna eta osasuna zaindu eta laneko arriskuei aurrea hartzeko betebeharrak,
indarra duten xedapenetan ezarritakoak, beterik dituela.

4. Haurrak eta nerabeak babesteko sistema aldatzen duen uztailaren 28ko 26/2015
Legeko 8. puntuan aurreikusitako ondorioetarako (puntu horrek Adingabearen
Babes Juridikoari buruzko Lege Organikoko 13. artikulua aldatzen du, 5. atala
gehituz), lizitatzaileek aitorpen bat aurkeztuko dute, zeinetan ezarriko baita,
lizitatzen den zerbitzua emateagatik, beren enpresan adingabeekin ohiko harremana
duten lan-kontratudun langile guztiak, bai aitorpena aurkezteko unean daudenak
nola etorkizunean sar daitezkeenak, ez direla epai irmo baten bidez kondenatuak
izan sexu askatasun eta sexu ukigabetasunaren kontrako delitu batengatik, eta
horren barnean sartzen dira sexu eraso eta abusua, sexu jazarpena, exhibizionismoa
eta sexu probokazioa, prostituzioa eta sexu esplotazioa, adingabeak galbideratzea,
eta gizakien salerosketa. Kontratazio organoak egiaztapen hori lizitatzaileari eska
diezaioke kontratuaren egikaritzak iraun bitartean.

5. Esleipendun gertatuz gero eta kontratua sinatu aurretik, hitzematen duela kontratu
honi dagozkion arriskuen estaldura egoki eta nahikorako legez eskaturiko aseguru
polizak izenpetu eta lehiaketaren kontratazio organoaren aurrean aurkeztuko
dituela, kontratazio hau arautzen duten administrazio klausuletan ezarritakoaren
arabera.

6. Halaber, jakinarazten da erantzukizunpeko adierazpena egitean faltsutze-delituan
erortzea kontratatzeko debekua izateko arrazoi izanen dela, Kontratu Publikoei
buruzko apirilaren 13ko 2/2018 Foru Legearen 22.1i artikuluan ezarritakoaren
arabera.

Adierazpen hori ez bada aurkezten, hura aurkezteko eskatu ondoren, ez da aitorpen hori
ekartzen ez duen lizitatzailea onartuko.

b) Batera parte hartu nahi duten lizitatzaileek izenpetu badute proposamena, agiri pribatu
bat gehituko da, non lizitatzaileek batera aurkeztu nahi dutela adierazi behar baitute,
bakoitzaren partaidetza portzentajea zehaztu, eta ordezkari edo ahaldun bakarra
izendatu, kontratuak sortzen dituen eskubideak erabili eta betebeharrak betetzeko
ahalmenak izanen dituena hura amaitu arte. Lehiatzen diren enpresek eta aipatu
ahalordedunak sinatu beharko dute idazkia.

c) Zerbitzua azpikontratatzen bada, azpikontratisten zerrenda aurkeztu beharko dute eta,
orobat, azpikontratistekin kontratua egikaritzeko konpromiso formala dagoela dioen
agiria, Kontratu Publikoei buruzko apirilaren 13ko 2/2018 Foru Legearen 107. artikuluan
xedaturikoaren arabera.

- 2, gutun-azala: “MUSIKARIAK IKASTETXEETAN 2018 — Eskaintza teknikoa”.

Agindu teknikoen agiriaren eskakizunak kontuan hartuz, lizitatzaileak aurkeztutako
dokumentazio osoa sartuko da, hau da, bere eskaintza teknikoa baloratu eta puntuatzekoa, agiri
honetan eskainitako prezioa izan ezik.

- 3. gutun-azala: “MUSIKARIAK IKASTETXEETAN 2018 - Eskaintza ekonomikoa”.

Eskainitako prezioa izanen du eta baldintza-agiri honen IV. ERANSKINeko ereduaren arabera
aurkeztu beharko da.

Lizitatzaileak saio bakoitzeko gehienez ere eskainitako prezioa ez da 340 euro baino gehiagokoa
izanen (BEZik GABE). Eskainitako prezio osoaren eta aurreikusitako saio kopuruari (44 saio, sorta
bakoitzean) lizitatzaileak baldintza-agirian saio bakoitzeko eskainitako prezioa aplikatzetik
datorren prezioaren artean desadostasuna badago, azkena gailenduko da. Ondorio guztietarako,
uste izanen da lizitatzaileen proposamen ekonomikoaren barnean sartuta daudela
esleipendunak kontratatutako prestazioa betetzeko egin behar dituen balorazio faktore eta
gastu guztiak eta edozein motatako gainerako zergak, indarreko xedapenen arabera ezar
dakiokeen Balio Erantsiaren gaineko Zerga izan ezik.

Eskaintza ekonomikoak egokia izan behar du esleipendunak aurre egin ahal izateko kasuan
kasuko hitzarmen sektorialaren aplikaziotik heldu den kostuari; jasotako soldaten orduko
prezioak ezin izanen dira inolaz ere izan hitzarmeneko orduko prezioak gehi Gizarte
Segurantzako kostuak baino apalagoak.

Oharra: Prezioa soilik 3. gutun-azalean sartuko da eta hura ireki arte isilpean gordeko da. Arau
hau ez bada betetzen, enpresa lizitatzailea prozeduratik baztertuko da.

8. ADJUDIKAZIO IRIZPIDEAK

Baldintza-agiri hauen xede diren lanak esleituko dira Kontratu Publikoei buruzko apirilaren 13ko
2/2018 Foru Legean ezarritakoaren arabera, prozedura erraztua erabiliz. Kontratua kalitatearen
eta prezioaren arabera egiten den eskaintzarik onuragarrienari esleituko zaio.

Kontratua esleitzeko, jarraian aipatzen diren irizpideak dagozkien haztapenekin hartu behar dira
kontuan:

a) ESKAINTZA TEKNIKOA:

1. Nafarroako A eta D ereduetako DBH eta Batxilergoko ikastetxeetan egin beharreko
programaren proposamena: 70 puntu, gehienez ere.

1.- Plan xehakatua: 50 puntu, gehienez ere.

1.1. Atal honetan 30 puntura arte baloratuko dira saioetako edukiak eta hautaturiko formatua —
zuzeneko musika, ikus-entzunezko proiekzioak, sareko baliabideen erabilera, musikari edo
interpretearen parte-hartzea, ikasleek parte-hartzeko duten aukera-. Era berean,
baloratutako da proposaturiko programaren egokitzapena Euskal Hizkuntza eta Literatura
arlorako ezarritako helburu eta edukietara, Nafarroako Foru Komunitateko Derrigorrezko
Bigarren Hezkuntzako curriculuma ezartzen duen apirilaren 22ko 24/2015 Foru Dekretuaren
eta Nafarroako Foru Komunitatean Batxilergoko irakaskuntzen curriculuma ezartzen duen
apirilaren 22ko 25/2015 Foru Dekretuaren arabera. Era berean, programa ebaluatzeko plana
eta ikastetxe parte-hartzaileetako irakasleekin koordinatzeko plana baloratuko dira.

1.2. Entitate lizitatzaileak eskainitako proposamen didaktikoa 20 puntura arte baloratuko da,
ikasgelan euskarazko tradizio musikalaren azterketa sakontzeko material didaktikoaren, on-
line baliabideen eta irakasleak prestatzeko proposamenen bidez.

2.- Balorazio soziala. Gehienez ere 10 punturekin baloratuko da genero ikuspegiari dagokionez
parekidetasun irizpideak zaintzen dituen proposamena (emakume musikari eta autoreak
proposatzea, aintzat hartzea emakumeen musikak euskal tradizio musikalean izan duen
ekarpena, euskal letragintzako tradizioa genero ikuspegitik aztertzea). Halaber, baliabide
iraunkorrak eta ingurumenarekiko errespetuzkoak erabiltzea baloratuko da.

3.- Alderdi berritzaileak (espezializatutako euskarazko argitalpenak, webguneak, ikasleak
motibatzeko baliabideak): 10 puntu gehienez ere.

Hobekuntza horiek, betiere, kontratuaren prezioaren barnean daudela usteko da.

b) ESKAINTZA EKONOMIKOA: 30 puntu, gehienez ere.

Gehienezko puntuazioa eskaintza ekonomikoenari emanen zaio. Gainerako proposamenek
alderantzizko hiruko erregela bat egin ondoren ateratako puntuazioa izanen dute, honako arau

matematiko honekin bat:

Eskaintzarik ekonomikoena x 30 puntu

Eskaintzaren puntuazioa=
Puntuatu beharreko eskaintza.

Eskaintza ekonomikoaren puntuazioa bi dezimalekin emanen da.

Bi lizitatzailek edo gehiagok puntuazio bera lortzen dutenean, berdinketa hausteko ondoko
irizpideak hartuko dira kontuan, hurrenkera honetan: genero arloko jardunbide egokiak egiten
dituela frogatzen duen enpresa. Halakorik ezean, edo berdinketak baldin badirau, behin-
behineko langileen ehunekorik txikiena duen enpresa, betiere langileen %10 baino gehiago ez
badira. Aurreko irizpide horiek aplikatu ondoren berdinketak irauten badu, zozketaren bidez
hautsiko da.

9. PROPOSAMENAK IREKITZEA
Lizitatzaile bakoitzak eskaintza bakarra aurkezten ahal du.

Unitate kudeatzaileak, barneko ekitaldian, lizitatzailearen dokumentazio administratiboa irekiko
du (1. gutun-azala).

Aurkeztutako agiriak aski ez badira edo zalantzarako biderik ematen badute, ukitutakoari
eskatuko zaio aurkeztutako ziurtagiri eta agiriak osatzeko edo zuzentzeko, eta 5 egun naturaleko
epea emanen zaio horretarako. Eskatutakoa zuzendu ondoren behar den eskaintza onartuko da.

Eskaturiko agirietako edozein ez bada aurkezten edo modu okerrean aurkezten bada, ez da
lizitatzailea onartuko.

Horren ondotik, eskaintza teknikoaren (2. gutun-azala) azterketa eta balorazioa eginen da,
esleipenerako irizpidea aplikatuz.

Eskaintza teknikoaren ebaluazioa kontratazio organoak eginen du barne ekitaldian; teknikoki
desegokiak diren edo kontratua behar bezala gauzatuko dela bermatzen ez duten eskaintzak
bazter uzten ahalko dira.

Kontratazio organoaren iritziz, aurkeztutako eskaintzaren bat iluna edo zehaztugabea bada,
argibide osagarriak eskatzen ahalko ditu, betiere lizitatzaileen arteko tratu berdintasunaren
printzipioa errespetatuz, lizitatzaileek ezin izanen baitute aldatu aurkeztutako eskaintza.
Erantzuteko epea gutxienez bost egunekoa eta gehienez hamar egunekoa izanen da.

Balorazio hori egin eta gero edo onartutako eskaintzak aztertuta, enpresa hautatuei jakinaraziko
zaie, gutxienez hiru egun lehenago, formula bidez zenbatesten ahal diren irizpideei buruzko
dokumentazioa jendaurrean irekitzeko tokia, eguna eta ordua. Eskaintzaren zati hori sekretua
izanen da ordua arte, eta, ireki aurretik, bertan direnei jakinaraziko zaie gainerako irizpideetan
lortutako balorazioa.

Aurkezturiko eskaintzak ikusirik, unitate kudeatzaileak eskaintza onena zein izan den jakinaraziko
die lizitatzaileei, betiere haien nortasuna jakinarazi gabe, eta posta elektronikoz gonbidatuko
ditu aurreko eskaintza hobetzen duen bigarren eskaintza bat aurkeztera, adieraziko zaien
gehieneko epean. Eskaintza horiek Hezkuntza Departamentuko Erregistroan aurkeztu beharko
dira (San Domingo kalea, 8 31001 lrufia).

Kontratuko prestazioekin alderatuta baxuegia dirudien eskaintzaren bat aurkezten bada
(kontratazioko gehieneko aurrekontukoa baino %30 baino txikiagoa), itxura batean behar bezala
bete ezin dena, Administrazioak, eskaintzari uko egin baino lehenago, jakinaren gainean jarriko
du ukitutako pertsona, bost eguneko epean behar diren alegazioak aurkez ditzan, Kontratu
Publikoei buruzko apirilaren 13ko 2/2018 Foru Legeko 98. artikuluan ezarritakoari jarraikiz.

Behin betikoz neurrigabetzat edo ausartegitzat jotako eskaintzak ez dira onartuko eta
lizitatzaileak, ondorioz, ez du kontratua esleitzeko aukerarik izanen.

Nolanahi den ere, eskaintzak baztertuko dira egiaztatzen bada baxuegiak direla
azpikontratazioari buruzko araudia urratzen dutelako edota ez dituztelako betetzen ingurumen,
gizarte edo lan arloetan aplikatzekoak diren betebeharrak, estatukoak edo nazioartekoak,
indarrean dagoen hitzarmen kolektibo sektorialak ez betetzea barne, foru lege honetan
ezarritakoari jarraikiz.

Unitate kudeatzailearen jakinarazpena Hezkuntza Departamentuko Euskara Atalaren helbide
elektronikotik igorriko da, aldez aurretik lizitatzaileek eman duten helbide elektronikora
zuzendurik.

Lizitatzaile bakoitzak hobekuntza bakarra aurkezten ahalko du, eta, bat ere ez badu aurkezten,
hasieran aurkezturiko eskaintza ekonomikoa hartuko da behin betikotzat. Bigarren eskaintza
aurkeztu ondoren, edota eskaintzarik aurkeztu gabe igaro bada emandako epea, amaitutzat
emanen da negoziazioa, eta lizitatzaileen lehentasun ordena ezarriko da.

10. - ESLEIPEN PROPOSAMENA

10.1. Esleipendunak aurkeztu beharreko dokumentazioa

Unitate kudeatzaileak lizitatzailea esleipendun moduan proposatu nahi duela komunikatu eta
gehienez ere 7 egun naturaleko epean, lizitatzaileak lizitazioaren aldez aurretiko fasean aurkeztu
gabeko dokumentazioa aurkeztu beharko du:

1) Nortasun juridikoa eta ordezkaritza:

a) Pertsona fisikoak badira, Nortasun Agiri Nazionalaren (edo arauz hura ordezkatzen duen
agiriaren) kopia aurkeztu beharko dute.

b) Lizitatzailea pertsona juridikoa bada, Merkataritza Erregistroan behar bezala
inskribaturiko eratze edo eraldatze eskritura, betebehar hori eskatzekoa denean
aplikagarri zaion merkataritza zuzenbidearen arabera. Ez bada hala, eratze edo eraldatze
eskritura edo dokumentua aurkeztu beharko da, edota estatutuak edo sorrera
egintzaren agiria; bertan agertuko dira jarduera erregulatzen duten arauak eta, kasua
bada, dagokion erregistro ofizialean inskribaturik izan beharko da. (1)

c) Beste baten izenean agertzen direnek edo haren izenean proposamenak sinatzen
dituztenek ahalorde askietsia aurkeztu beharko dute. Era berean, ordezkariak Nortasun-
agiri Nazionala (edo arauz hura ordezkatzen duen agiria) aurkeztuko du. Lizitatzailea
pertsona juridikoa bada, ahalordea Merkataritza Erregistroan behar bezala inskribaturik
egon beharko da, betekizun hori eskagarria bada aplikagarri zaion merkataritza
legediaren arabera.

(1) Nafarroako Foru Komunitateko Lizitatzaileen Borondatezko Erregistroan (apirilaren
19ko 174/2004 Foru Dekretuaren bidez arautua) inskribatuta dauden merkataritzako
sozietate, kooperatiba eta laneko sozietateen kasuan, lizitatzaileak ez du bere
nortasunari edo ordezkaritzari buruzko agiririk aurkeztu beharko, baldin eta aurkezten
baditu erregistro horretan inskribatuta egotearen ziurtagiriaren kopia, modu
elektronikoan Internet bidez eskuratua, eta horren indarraldiaren gaineko
erantzukizuneko aitorpena (V. ERANSKINeko ereduaren arabera).

2) Ekonomia-jardueren gaineko Zergan egungo ekitaldian altan egotea eta, hala behar denean,
zerga horren azken ordainagiria eta erantzukizunpeko adierazpena, aipatutako zerga horren
matrikulan baja emanda ez dagoela adierazten duena.

3) Behar diren ogasunek (Nafarroako Foru Ogasunak eta Estatuko Ogasunak eta/edo foru
ogasunek) eta Gizarte Segurantzaren Diruzaintza Nagusiak emandako ziurtagiri positiboak,
proposamenak aurkezteko epea bukatu aurreko sei hilabeteko epean gehienez ere emanak,
hurrenez hurren, zeinetan esaten den lizitatzaileak egunean dituela, hurrenez hurren, zerga
betebeharrak eta Gizarte Segurantzakoak.

4) Erantzukizun zibileko asegurua kontratatu duela frogatzen duen agiria, kontratazio honen
xede den zerbitzua emateagatik enpresari egotz dakizkiokeen arriskuak nahikotasunez estaliko
dituena.

Behar diren agiriak epe horretan aurkeztu ezean, lizitatzailea prozeduratik kanpo geldituko da,
eta lizitaziorako jarritako bermeak kenduko zaizkio edo kontratuaren balio zenbatetsiaren %5eko
penalizazioa ordaindu beharko du, bai eta kalte-ordain osagarria ere, portzentaje horren gainetik
eragindako kalte eta galerengatik.

10.2. Esleipen proposamena

Unitate kudeatzaileak kontratazio organoari eskaintzarik hoberena aurkeztu duen
lizitatzailearen aldeko esleipen proposamena igorriko dio.

Esleipen proposamenak ez du inolako eskubiderik sortuko harik eta esleipen ebazpena eman
arte.

11. ESLEIPENA.

Kontratazio organoak kontratuaren esleipena ebatziko du, eskainitako prezioa jendaurrean ireki
eta hilabete bateko epean gehienez ere, Kontratu Publikoei buruzko apirilaren 13ko 2/2018 Foru
Legeko 100. artikuluan ezarritakoaren arabera.

Esleipenaren eragina etenik geldituko da 10 egun naturaleko epean, esleipenaren jakinarazpena
igortzen den egunetik kontatzen hasita.

Kontratuaren esleipena Nafarroako Kontratazioaren Atarian iragarriko da, hogeita hamar
eguneko epean, Kontratu Publikoei buruzko apirilaren 13ko 2/2018 Foru Legeko 102. artikuluan
ezarritakoaren arabera.

12. KONTRATUAREN FORMALIZAZIOA

Kontratua agiri administratiboan formalizatuko da 15 egun naturaleko epean, esleipenaren
etenaldia amaitzen denetik aurrera.

Kontratistari egozten ahal zaizkion arrazoiengatik kontratua behar den epean formalizatzen ez
bada, kontratazio organoak bi aukera izanen ditu: kontratua suntsiaraztea, interesdunari entzun
ondoren, interesdunari zigorra ezartzea, kontratuaren balio zenbatetsiaren %5 hain zuzen, eta
kalte-ordain osagarria eskatzea portzentaje horren gainetik eragindako kalte eta galerengatik;
edo beste epe bat ematea, luzaezina.

14. LANEN ORDAINKETA

Kontratistak eskubidea du hitzartutako prezioa ordain diezaioten. Horretarako fakturak hilero
aurkeztuko ditu, 2018-19 ikasturteko lehen lauhilekoan zehar, esleitutako gehieneko kopurura
arte, eta Eleaniztasunaren eta Arte lkasketen Zerbitzuak aldez aurretik baimendu ondoren.

Prestazioa ordaintzeari dagokionez, kontratistaren eskubideak Kontratu Publikoei buruzko
apirilaren 13ko 2/2018 Foru Legearen 152. eta ondoko artikuluetan bildu dira.

15. ESLEIPENDUNAK BERE GAIN HARTU BEHARREKO GASTUAK

Esleipendunak, besteak beste, honako gastu hauek bere gain hartuko ditu (eta, hartara, usteko
da kontratua egoki egiteko beharrezkoak diren bestelako gastuak bere eskaintzan sartuta
daudela):

- Esleipendunak berak kontratatutako egileen kostua eta haien joan-etorrietarako
gastuak.

- Programa aurrera eramateko behar diren baliabide pertsonalen, materialen eta
pedagogikoen kostua.

16. ESLEIPENDUNAREN BEHARKIZUNAK

a) Esleipenduna beharturik dago lan, Gizarte Segurantza eta Laneko Segurtasun eta
Higieneko arloan indarra duten xedapenak betetzera.

Esleipendunak beharkizun horiek betetzen ez baditu, Administrazio kontratugileak ez du
bere gain hartuko inolako erantzukizunik.

b) Kontratista, berari egozten ahal zaizkion arrazoiengatik, atzeratzen bada ezarritako epe
osoa betetzeko orduan, Administrazioak aukera izanen du kontratua suntsiarazteko edo
kontratua betetzea eskatzeko, epea luzatuz eta Kontratu Publikoei buruzko apirilaren
13ko 2/2018 Foru Legeko 147. artikuluan ezarritako zigorrak ezarriz.

18. PROGRAMAREN KUDEAKETA ETA IKUSKAPENA

Eleaniztasunaren eta Arte lkasketen Zerbitzuko Euskara Atalak kudeatu eta ikuskatuko du
kontratuaren egikaritzea. Esleipendunari jarraibideak ematen ahalko dizkio, betiere
baimendutako prestazioan aldaketarik sortzen ez badute eta indarra duten xedapenen edo
baldintza-agiri honen eta gainerako agiri kontraktualen klausulen kontrakoak ez badira.

Era berean, ikuskatu dezake, eta, eskatzen duenean, informazioa eman behar zaio
esleipendunak lanak prestatu eta egikaritzeko kontratuan aurreikusitako prozesuaren gainean
eta, orobat, prozesu hori aztertu edo gainbegiratu dezake, berak edo aginduta.

19. ZIGORRAK

Kontratuaren unitate kudeatzaileak zerbitzua ematerakoan akatsik hautematen badu,
kontratistari zigorrak aplika diezazkioke, apirilaren 13ko 2/2018 Foru Legeko 146. artikuluaren
babesean.

Zigorrak ezartzeko, unitate kudeatzaileak espediente kontrajarri bat irekiko du, kontratistari
entzun ondoren.

Bereziki, hauek izan dezakete zigorra:

a) lzaera pertsonaleko eta sekretu profesionaleko datuak babesteari buruzko klausulak eta
segurtasun arloan eskaturiko neurriak ez betetzea.

b) Baldintza teknikoak modu larrian ez betetzea.
c) Programako parte-hartzaileei emandako tratua errespetu gabea edo desegokia izatea.

d) Erantzukizunpeko adierazpena egitean faltsutze-delituan erortzea kontratatzeko
debekua izateko arrazoi izanen da, Kontratu Publikoei buruzko apirilaren 13ko 2/2018
Foru Legearen 22.1i artikuluan ezarritakoaren arabera.

Kontratatzeko debekua deklaratzeko prozedura ez da abiatuko 3 urte baino gehiago iragan
badira data hauetako batetik: a) Datu faltsuak eman ziren egunetik edo kasuko informazioa

Lizitatzaileen Borondatezko Erregistroari jakinarazi beharko zitzaion egunetik, lehen aipaturiko
22.1. artikuluko i) letraren kasuan.

Unitate kudeatzaileak faltaren astuntasuna zein den zehaztuko du, eta hari dagokion
proportziozko zehapena ezarriko du. Falta astunik edo oso astunik behin eta berriz egiten bada,
kontratua suntsiaraz daiteke.

20. LEGERIA APLIKAGARRIA

Administrazio klausula hauetan aipatzen den kontratua bereziki arautuko da baldintza-agiri
honetan ezarritakoaren arabera eta, orobat, Kontratu Publikoei buruzko apirilaren 13ko 2/2018
Foru Legearen arabera. Kontratu horrek errespetatu behar ditu lanari, Gizarte Segurantzari eta
laneko osasun eta segurtasunari buruzko lege, araudi eta hitzarmen mailako xedapenak, batik
bat enpresa kontratistaren jarduerari dagokion sektoreko esparru apalena hartzen duen azken
lan-hitzarmen kolektibo sektorialean ezarritako baldintzak.

21. JURISDIKZIOA ETA ERREKURTSOAK.

Kontratu honek administrazio-izaera du eta, ondorioz, obligazioen eta xedapen hauek
interpretatzearen ondoriozko gorabehera oro, lehenik, kontratazio organoak ebatziko ditu.
Organo horren ebazpenen kontra gora jotzeko errekurtsoa paratzen ahalko da Hezkuntza
Departamentuko kontseilariari zuzendua, hilabeteko epean, administrazioarekiko auzien
jurisdikziora jo baino lehenago.

Aurrekoa gorabehera, lizitazio honetako izapide-egintzen edo behin betiko egintzen aurka
erreklamazioa egin daiteke Nafarroako Kontratu Publikoen Administrazio Auzitegian, Kontratu
Publikoei buruzko Foru Legeko 121. artikuluan eta hurrengoetan xedatutakoaren arabera.
Hartara, nahitaezkoa da lizitatzaileek posta elektronikoko helbide bat ematea jakinarazpenak
telematikoki egin ahal izateko.

. ERANSKINA

JARRAIBIDE TEKNIKOAK

1. PROGRAMAREN DESKRIBAPENA

Musikariak ikastetxeetan euskarazko hezkuntza programa Derrigorrezko Bigarren Hezkuntzako
eta Batxilergoko A eta D ereduetako ikasleendako da eta 2018ko urritik abendura bitarteko
eskola egunetan eginen da. Jarduerak ondokoak izanen dira: euskaraz jarduten diren musikari
eta kantautoreen lana eta esperientzia pertsonala ikasgelara hurbilduko dira, sustatzeko euskal
kultura eta musikaren gaineko ikasleen zaletasuna eta haiei laguntzeko identifikatzen zein den
euskarazko tradizio musikala. Elkarreragin horri esker, aipaturiko hezkuntza etapetan
hizkuntzaren ezagutza eta erabilera bultzatu nahi dira.

Ikasmaila horietako ikastetxe guztiak gonbidatuta daude programan parte hartzera, eta
eskabidea egin dezakete horretarako.

Programa, bat etorriko da Euskal Hizkuntza eta Literatura arlorako ezarritako helburu eta
edukiekin, Nafarroako Foru Komunitateko Derrigorrezko Bigarren Hezkuntzako curriculuma
ezartzen duen apirilaren 22ko 24/2015 Foru Dekretuaren eta Nafarroako Foru Komunitatean
Batxilergoko irakaskuntzen curriculuma ezartzen duen apirilaren 22ko 25/2015 Foru
Dekretuaren arabera. Programaren xedea da ikasgelan autoreekin topaketak egitea, artista
bakoitzak azal dezan bere sortze prozesua, bere lanak euskal tradizio musikalarekin duen lotura
eta idazle edo poetekin lankidetzan egindako lanak. Autoreak, halaber, zuzenean zenbait kantu
emanen ditu, aipaturiko sortze prozesua azaltzen laguntzeko. Ikastaldeak, oro har, 40 ikaslekoak
izanen dira, gehienez, eta 15ekoak, gutxienez.

Topaketak eskola ordutegian eginen dira eta eskola saio batekoak baino luzeagoak izan beharko
dira. Ikasgelan egileekin 88 topaketa eginen dira, gehienez ere, Nafarroako Foru Komunitateko A
eta D ereduetako ikastetxeetan (topaketa bakoitzeko prezio zenbatetsia 340 eurokoa da, BEZik
gabe), 2018ko azken lauhilekoko eskolalditan.

Ikastetxeek eskaera entitate esleipendunaren bidez eginen dute eta azken horrek, Hezkuntza
Departamentuko unitate kudeatzailearekin batera, topaketak esleituko ditu, deialdian ezarritako
irizpideen arabera, eta, orobat, topaketa horiek eginen direla bermatuko du, eskaera egin duen
ikastetxe bakoitzeko maila batean gutxienez. Ikastetxe bakoitzean egindako topaketa kopurua
eskatutako mailako ikasle kopuruaren araberakoa izanen da.

Ikastetxeko irakasleak enpresa lizitatzailearekin harremanetan jarriko dira bi aldeen artean
jarduera antolatzeko, betiere topaketak entitate esleipendunarekin zehaztu ondoren eta
Hezkuntza Departamentuko Eleaniztasunaren eta Arte lkasketen Zerbitzuak gainbegiraturik.

Parte hartzen duten ikastetxeek programaren balorazio idatzia eginen dute eta haien ondorioak
entitate esleipendunari igorriko diote. Azken horrek, bere aldetik, amaierako memoria
prestatuko du.

e
BALDINTZA-AGIRIA, NAFARROAKO A ETA D EREDUETAKO IKASTETXEETAKO BIGARREN HEZKUNTZAKO ETA
BATXILERGOKO IKASLEENDAKO "MUSIKARIAK IKASTETXEETAN 2018" EUSKARAZKO HEZKUNTZA PROGRAMARAKO
ZERBITZUA KONTRATATZEKO, 2018-19 IKASTURTEKO LEHEN LAUHILEKOAN. 13



2. PROGRAMA EGITEKO BETEBEHARRAK

Entitate esleipendunak programa garatzeko ekipo teknikoa eta aparatu administratiboa antolatu
beharko ditu. Lan horien artean daude topaketak ikastetxeetan egin behar dituzten egileekin
harremanetan jartzea, programan parte hartzeak dakartzan gastu guztiei eta, baleude, joan-
etorriko gastuak eta dietak ordaintzea ere.

Entitate esleipendunak bere mendeko langile bat arduradun izendatuko du eta Hezkuntza
Departamentukoekin solaskide arituko da kontratu hau egikaritzerakoan leudekeen alderdi eta
gorabehera guztietan eta, orobat, kontratatutako zerbitzuak zuzentzeaz arduratuko da. Pertsona
horrek baldintza hauek bete beharko ditu:

a) Gaian ezagutza teoriko eta praktikoa egiaztatzen dituen lanbide kualifikazioa eta
esperientzia izatea.

b) Entitate esleipendunaren ordezkaria izatea, kontratu honen xede diren zerbitzuak
egiteko haren jarduna edo presentzia beharrezkoak direnean.

c) Zerbitzua antolatzeko eta unitate kudeatzaileak emandako aginduak betetzeko behar
den zuzendaritza-gaitasuna izatea.

Proposamenean euskarazko musikari eta interpreteen kopuru nahikoa izan behar da, eskaintza
askotarikoa eta kalitatezkoa eta programaren xede diren hezkuntza etapetarako egokia izanen
dela bermatzeko. Lizitatzailea gai izan behar da, beraz, sorta bakoitzean dauden Nafarroako A
eta D ereduetako Bigarren Hezkuntzako eta Batxilergoko ikastetxeen eskariari erantzuna
emateko. Era berean, programa ebaluatzeko plana eta ikastetxe parte-hartzaileetako
irakasleekin koordinatzeko plana izan beharko ditu.

Lizitatzaileak, era berean, planteamendu didaktiko bat egin beharko du, musikarekiko zaletasuna
bultzatzeko eta euskal tradizio musikala eta musikari eta konpositoreen sortze lana
ezagutarazteko, jarrera positiboak sustatuz, euskal kultura musikalaren transmisioa bermatuz
eta ikastetxeei baliabide didaktiko eta materialak emanez beren jarduera eskola saiotik harago
osatzeko.

Barne hartuko ditu generoaren ikuspegia eta aukeren berdintasuna, batetik, eginen diren
jarduketetan, eta, bestetik, ikasleei eta irakasleei aurkeztuko zaizkien autoreetan, orobat,

aukerak emanez ikasleen artean iritziak trukatzeko eta ikasleen espiritu kritikoa lantzeko.

Bermatuko ditu irakasleen prestakuntza eta haiei aholkua ematea, beharko balute, betiere haien
irakaslana erraztearren.

Programaren amaierako programa prestatu eta Eleaniztasunaren eta Arte Ikasketen Zerbitzuko
Euskara Atalean utziko du 2018ko abenduaren 21a baino lehenago.

3. PROGRAMAREN EBALUAZIORAKO JARRAIPENA

Jarraipen batzordea eratuko da, honakook osatua:

- Euskara Ataleko teknikariak;
- Entitate esleipendunak izendatutako ordezkaria.

Batzordeak bilera egin dezake aldeetako edozeinek eskaturik. Nolanahi ere, behin bederen
bilduko da kontratuak irauten duen bitartean.

Batzorde horretaz landa, Eleaniztasunaren eta Arte Ikasketen Zerbitzuak jarraipena eginen du
kontratua betetzen denetz ikusteko eta ikastetxeetara joan daiteke programa egiten den
bitartean. Halaber, ikastetxeak programako saioak grabatzen ahalko ditu, betiere autorearen
baimenarekin eta aurrez jakinarazita, erabilera xede bakarrarekin: xede pedagogikoak edo
topaketen balorazioa egitekoak. Entitate esleipenduna beharturik dago Zerbitzu horri
kontratuaren zerbitzuen gaineko edozein gorabehera idatziz komunikatzera.

...

Il. ERANSKINA

SORTAKAKO BANAKETA

1. sortan ondoko ikastetxeak sartuko dira (44 saio):
e Altsasu BHI
e Sagrado Corazén Mintegia (Altsasu)
e Amor de Dios — Regina Pacis (Burlata)
e Toki-Ona BHI (Bera)
e Berriozarko Derrigorrezko Bigarren Hezkuntzako Institutua
e [turrama BHI (Irufia)
e Mendillorri BHI (Irufia)
e Iiiaki Ochoa de Olza DBHI (Irufia)
e  Zizur BHI (Zizur Nagusia)
e Sakana lkastola (Altsasu)
e Lizarra lkastola (Lizarra)
e lizarraldea BHI
o Mater Dei-Puy-Anderaz (Lizarra)
e La Presentacion-Notre Dame (Atarrabia)
e Sakana lkastola (Etxarri Aranatz)
e Jaso lkastola (lruia)
e Paz de Ziganda lkastola (Atarrabia)
e Elortzibar DBHI (Noain)
e Navarro Villoslada BHI (Iruiia)
e Plaza de la Cruz (lrufia)
e Hijas de Jesus (lrufia)

2. sortan ondoko ikastetxeak sartuko dira (44 saio):

e Alaitz BHI (Barafiain)

e Agoizko DBHI

e Askatasuna BHI (Burlata)

e Amazabal BHI (Leitza)

e Biurdana BHI (Irufia)

e Eunate BHI (Iruiia)

e Mendaur DBHI (Doneztebe)

e Larraintzar DBH Institutua (Ultzama)

e Lekaroz BHI

e Pedro de Atarrabia DBHI (Atarrabia)

e San Fermin Ikastola (Zizur Txikia)

e Argia Ikastola (Tutera)

e Zangozako lkastola

e Garcés de los Fayos ikastola (Tafalla)

e Julio Caro Baroja BHI (lrufia)

e (Calasanz (Iruiia)

e La Compasién Escolapios (lrufia)
e Santo Tomas (Irufia)

e Eskolapioak (Tafalla)

e Padre Moret-Irubide (Irufia)

e Sierra de Leyre BHI (Zangoza)

e Sancho Il El Mayor BHI (Tafalla).

ey

11l. ERANSKINA

ADIERAZPEN EREDUA (1. GUTUN-AZALA)

.............................................................................................................. jaunak/andreak,
SRR (=3 1 e TN | 1 1= o o - ) OO U PR OOPROORORORRORRPRUUPPOPPR (¢ | [=1. (o)
wveeeneenna(@) helbidea duenak, .....ccceveveecinecveneieecesceeee... NANa duenak, jarduteko gaitasun
juridiko 0S0arekin .....cccoeccceeeiiiiireninicree e, entitatearen ordezkari moduan ari denak,
(entitatearen helbidea jakinarazpenetarako: s sssasresssss\NEITIA )
e (KAIBA); e (PK);
.......................................... (telefonoa), ...cveeeveceevesececineeenenene. (faxa);
(posta elektronikoa); ...ccevevevveveecsieseeeenee. IFZ:),  Nafarroako ikastetxeetako Bigarren

Hezkuntzako eta Batxilergoko A eta D ereduetako ikasleendako 2018-19 ikasturteko lehen
lauhilekoan gauzatzekoa den “Musikariak lkastetxeetan 2018” euskarazko hezkuntza programa
prestatzeko laguntza kontratua lizitatzeari dagokionez,

ADIERAZTEN DU:

- Lizitatzaileak Administrazio publikoarekin kontratatzeko legez eskaturiko baldintza guztiak
betetzen dituela eta, esleipen-proposamena berari eginez gero, konpromisoa hartzen duela
frogatzeko badituela eta baliozkoak direla Kontratu Publikoei buruzko apirilaren 13ko 2/2018
Foru Legearen 55. artikuluko 1. apartatuan eskatzen diren agiriak, esleipena jakinarazi eta
gehienez ere zazpi eguneko epean. '

- Ez dagoela arrazoirik lizitatzailea lizitazio prozeduratik baztertzeko.

- Bere helburuak edo jarduerak harreman zuzena duela kontratuaren xedearekin eta baduela
kontratua behar bezala betetzeko nahikoa elementu pertsonal eta material dituen antolakunde
bat.

- Lizitatzaileak betetzen dituela eta egunean dituela, indarra duten xedapenek ezarritakoaren
arabera, zerga betebeharrak, Gizarte Segurantzakoak, lan segurtasunekoak eta osasunekoak, eta
laneko arriskuei aurrea hartzekoak.

- Kontratazio hau arautuko duten baldintza agiriak ezaguturik, hitzematen duela kontratua
beteko duela hertsiki loturik agiri horiei, eta emanen den zerbitzuari buruz aurkezten diren
proposamen teknikoari eta eskaintza ekonomikoari.

- Lizitatzen den zerbitzua emateagatik, beren enpresan adingabeekin ohiko harremana duten
lan-kontratudun langile guztiak, bai aitorpena aurkezteko unean daudenak nola etorkizunean sar
T T T T T e P Y Ty e S e e e e e p e e e e e e e e e

daitezkeenak, ez direla epai irmo baten bidez kondenatuak izan sexu askatasun eta sexu
ukigabetasunaren kontrako delitu batengatik, eta horren barnean sartzen dira sexu eraso eta
abusua, sexu jazarpena, exhibizionismoa eta sexu probokazioa, prostituzioa eta sexu esplotazioa,
adingabeak galbideratzea, eta gizakien salerosketa.

- Esleipendun gertatuz gero eta kontratua sinatu aurretik, hitzematen duela kontratu honi
dagozkion arriskuen estaldura egoki eta nahikorako legez eskaturiko aseguru polizak izenpetu
eta lehiaketaren kontratazio organoaren aurrean aurkeztuko dituela, kontratazio hau arautzen
duten administrazio klausulen agirian ezarritakoaren arabera.

- Halaber, jakinarazten da erantzukizunpeko adierazpena egitean faltsutze-delituan erortzea
kontratatzeko debekua izateko arrazoi izanen dela, Kontratu Publikoei buruzko apirilaren 13ko
2/2018 Foru Legearen 22.1i artikuluan ezarritakoaren arabera.

L __________________________________________________]

IV. ERANSKINA

ESKAINTZA EKONOMIKOA (3. GUTUN-AZALA)

jaunak/andreak, helbidea
............................................................................................................................... (e)an duenak,
........................................................................ NANa duenak, bere izenean edo
........................................................................ ordezkatuz (ezabatu behar dena). Entitatearen
helbidea:....c.coceeecree e IFZ:aoeeeeeeeeee e ;
telefonoa:.....cccceeeeeeevivcveeeccnnn, ; eta faXa s "Nafarroako

ikastetxeetako Bigarren Hezkuntzako eta Batxilergoko A eta D ereduetako ikasleendako 2018-19
ikasturteko lehen lauhilekoan gauzatzekoa den “MUSIKARIAK IKASTETXEETAN 2018”
EUSKARAZKO HEZKUNTZA PROGRAMAREN KONTRATAZIOA” arautuko duten administrazio
klausula eta agindu teknikoen baldintza-agiriak ezagutzen ditu, haien eduki osoa onartzen du eta
hitzematen du / nik ordezkatzen dudan entitateak hitzematen du (zer behar eta horrela)
aipatutako baldintza-agiri horietan jarritakoa hertsiki beteko duela jarraian jarritako prezioan,
kontratua sinatzen den unetik 2018ko abenduaren 21a arte:

Topaketa bakoitzeko prezioa, gehienez ere: 340 euro (BEZik gabe).

Behar den kopurua (adierazi zenbakiz eta, jarraian, letraz):

TOPAKETAKO PREZIOA (BEZik gabe)

PREZIO OSOA (44 topaketa), BEZik gabe

...(e)n, ......(e)ko ...............aren ....(e)an

) O

-_______________________________________________

V. ERANSKINA

ERANTZUKIZUNPEKO ADIERAZPENA, NAFARROAKO FORU KOMUNITATEKO LIZITATZAILEEN
ERREGISTROAN JASOTAKO DATUAK EZ DIRELA ALDATU ADIERAZTEKO*

........................................................... jaunak/andreak,.......ccccceevveeeeeeeeevieeecieeeeseeeeeeenneene... NANa
duenak, Nafarroako Foru Komunitateko Lizitatzaileen Erregistroan
.................................... zenbakiarekin izena eman duen enpresaren

................................................... gisa (1), bere erantzukizunpean adierazten du Lizitatzaileen
Erregistroak dituen enpresaren datuak indarrean daudela eta ez direla deus ere aldatu, eta
Nafarroako Foru Komunitateko Lizitatzaileen Erregistroko izena ematearen ziurtagirian,
.................................................... zenbakiko espedientean, agertzen direnak berak direla.
Ziurtagiria agiri honi erantsia dago Nafarroako A eta D ereduetako ikastetxeetako Bigarren
Hezkuntzako eta Batxilergoko ikasleendako Musikariak ikastetxeetan 2018 izeneko euskarazko
hezkuntza programaren laguntza teknikoaren zerbitzuaren kontrataziorako lizitazioan parte
hartu ahal izateko. Programa Hezkuntza Departamentuak sustatu du.

(1) Adierazi administratzailea ala ahalduna den.

(Tokia, eguna eta sinadura)

* Argibide gehiagotarako: www.navarra.es (urratsak: zerbitzuen katalogoan, kontratazioen barruan eta
haiekin zerikusia duten esteketan, jo Lizitatzaileen Borondatezko Erregistrora)

e _________________________ __________________________|

